GVANGJSIH MINZCUZ BAU

B.2014 Nd.8 Ng.6

houxbien Munoz Yen faenzcieng ndei 3

Boh Fangz Lwg Nuk Caeuq Bawx Ngoemx

[Vah bouxbien]

(Boh Fangz Lwg Nuk Caeuq Bawx
Ngoemx)dwg daj bien sawcuenh cungbien {% #
# % % 4 7% ) Dunghsih sij haenx fanhoiz gvaq-
daeuj. Dunghsih, aencoh yienzlaiz de heuh Denz
Dailinz, de dwg vunz Yauzcuz Gvangjsih, dwg
boux cozgyah haemq mizmingz he. Bien
sawcuenh cungbien (% # % % # 4 %) ndaej gvaq
Lujsin vwnzyoz ciengj. Gvangjsih vwnzyi
cangcoz dungzguj ciengj, caemh ndaej gaijbien
baenz denyingj {(Bouxyoux Gwnzmbwn), bouh
denyingj neix youq Daih Cibhaj Gaiq
Dunghgingh Gozci Denyingj ndaej “ceigndei
yisuz gungyen ciengj’. Daj geiz neix hwnj, lienz
daeng bien sawcuenh (Boh Fangz Lwg Nuk
Caeuq Bawx Ngoemx) hoiz baenz Sawcuengh
haenx, hawj bouxdoeg ngonz doeg.

Vangz Laujbing] caeuq daeglwg rwznuk de
Vangz Gyahgvanh youq ndaw reihbo cawz rum,
haeuxyangz gaenq sang gvaq vunz, mwh song boux
de gungj hwet cawz rum byawz hix yawj mbouj raen
byawz. Cijmiz Vangz Laujbingj dingz roengzdaeuj cit
ien seizhaenx, de cij dinggnyi sing Vangz
Gyahgvanh gvat rum. Sing Vangz Gyahgvanh youq
ndaw reih haeuxyangz gvat rum youh hung youh miz
cezcou, Vangz Laujbingj daj gij sing neix
duengdingh ok daeglwg gig gaenxguh.

Rum maj mwncup haenx, deng faggvat rachrwd
Vangz Laujbingj gvat raek, duznou caeuq duznon
ndonj ok aenrongz seiqcawq deuzbae. Vangz
Lau]blngJ yaWJraen ndaek doxgaiq ndaemndwt he
coemj coh aen’ gyaeuj de, dang de roxnylnh dwg
bungq deng rongzdoq seiz, aen’ gyaeuj .aennaj caeuq
aenhoz de cungj deng duzdoq humx lo. De in
dwk laemx roengz, hemqgswenj, youq ndaw reih
haeuxyangz rouxringx. Daihgaiq ringx bae ngeihcib
lai mij gyae, de yawjraen gyoengq doq lij youq
dingjgyaeuj de gvaenxgvax, gyoengq doq lumj duj
fwjndaem gyaep dwk de. Vangz Laujbingj hainduj
heuh aencoh Vangz Gyahgvanh. Hoeng daeglwg de
Vangz Gvahgvanh dwg boux rwz nuk, Vangz
Gyahgvanh aen coh neix doiq Vangz Gyahgvanh
daeuj gangj miz lumj mbouj miz ityiengh.

Vangz Laujbingj gaem aeu namh ndaw reih
gveng hwnj gyoengq doq bae, gyoengq doq sanq bae
lo, dang namh doek roengzdaeuj, duzdoq hix doek
roengzdaeuj. Duzdoq doek daengz gwnz da. gwnz
ndaeng caeuq gwnz bak de bae. Vangz Laujbingj
roxnyinh daengz aenda de yaek deng duzdoq ndat
fangz lo. Vangz Laujbingj hemq Gyahgvanh, vaiq
daeuj gouq gou. Meh Gyahgvanh, gou yaek dai lo.

Sing hemq Vangz LauJblng] lumj gij raemx
lachumhum dauq caemdingh le, sing gvat rum Vangz
Gyahgvanh yienhndaej yied daeuj yied hung. Gvat
haemq nanz seizgan le, Vangz Gyahgvanh roxnyinh
miz di hozhawq, couh gveng faggvat byaij bae coh
baih daxboh de. Vangz Gyahgvanh yawjraen benq
haeuxyangz noengqnwt deng at raek lo, daxboh
Vangz LaUJbll’lg] nlnzdlng]al youq gwnz gan]haeux—
yangz, aen’ gyaeuj gawh lumJ aen gva nei, naenggva
wenj rongh lumj aengingq ciuq ndaej raen
daengngoenz gwnzmbwn.

Vangz Gyahgvanh umj dawz aen’ gyaeuj Vangz
Laujbingj, yienzhaeuh doiq gwnz bya baihnaj hemq
Daegma. Daegyiengz, Daegndaem vaiq daeuj
gouqmingh. Sing hemq youq ndaw goenggbya hap
dwk, nanznanz cungj mbouj siu bae. Miz vunz
dingqnyi Vangz Gyahgvanh singsep hemq, laihnaeuz
dwg de hemq doenghduz henz ndang de, ndigah
mbouj swt de. Dang sing hemq caeuq sing daej
Vangz Gyahgvanh doengzseiz swenjoen’ oen seiz,
Daegndaem roxnyinh saehcingz mbouj ndei lo.

Daegndaem doiq reih haeuxyangz Vangz Gyahgvanh
hemq naeuz: Gyahgvanh ok gijmaz saeh ha?
Daegndaem lienz hemq sam baez, mbouj dinggnyi

miz vunz han, couh laebdaeb guh hong de.
Daegndaem sawqmwh siengj hwnj aen rwz
Gyahgvanh  nuk, yienghneix Daegndaem couh

dinghdingh ndwn youq ndaw reih, dingq Vangz
Gyahgvanh  baihhaenx miz maz doenghdanh.
Daegndaem  dingqnyi  sing swenjdaej Vangz
Gyahgvanh geuj youq ndaw rumz, boh gou yaek dai
lo, boh gou gyongz deng rongzdoq yaek deng doq
ndat dai lo.

Vangz Gyahgvanh caeuq Daegndaem aemq
Vangz Laujbing] ma ranz, cingj cunghyih Liuz
Suncangh daeuj yw. Liuz Suncangh heuh Vangz
Gyahgvanh duet buhvaq Vangz Laujbingj bae,
Vangz Laujbingj lumj duzmou bauz gvaq bwn nei
ninz youq gwnz congz, haujlai vunz ndwn youq henz
congz yawj Liuz Suncangh yw. Liuz Suncangh aeu
yw daz youq gwnz gyaeuj. genfwngz. najaek.
saejndw. gagoek daengj giz, aenda gyoengqvunz
riengz gaiqfwngz Liuz Suncangh daenq bae. Vangz
Gyahgvanh raen gyoengqvunz yawj gagoek daxboh
de, gyoengqde doxgangj sebseb lumj dwg gangj
daxboh de gijmaz yawj mbouj raen vunz nei. De
sawqmwh roxnyinh gig mbouj cwxcaih, roxnyinh
ninz youq gwnz congz mbouj dwg daxboh dwg de.
Vangz Gyahgvanh daj gyaeuj congz rag aeu diuz
sujbaq ndeu, hoemq youq gwnz gagoek daxboh.

Liuz Suncangh deng aen dungcoz Vangz
Gyahgvanh neix ndat mbat he, fwngz de dingz youq
gwnz ndang Vangz Laujbingj, doiq gyoengqvunz
humxyawj haenx daihsing riu. De naeuz Gyahgvanh
dwg boux lwg coengmingz, de yienznaeuz rwz nuk,
hoeng de gaenq guj daengz dou dwg gangj boh de, de
daj aenda sou aennaj sou guj ok sou gangj gijmaz lo.

Liuz Suncangh ndenq fag gimz he hawj Vangz
Gyahgvanh, yaepda heuh de geuh hai aenbak Vangz
Laujbingj. Vangz Gyahgvanh aeu diuz baengz he,
youq bakgimz heux geij gien, yienzhaeuh cij aeu
bakgimz siujsim oet haeuj ndaw bak boh de bae,
geuh hai gij heuj boh de haeb ndaet haenx. Liuz
Suncangh itmienh guenq yw itmienh naeuz
Gyahgvanh dwg boux vunz saeqsim, gou mbouj
siengj daengz youq bakgimz heux baengz, de cix
siengj daengz lo, de lau boh de in ha. Danghnaeuz
de mbouj nuk, gou nyienh sou de guh lwgsae bw.

Guenq yw sat le, Vangz Gyahgvanh daj ndaw
bak daxboh yut faggimz okdaeuj, sing hung heuh
Liuz Suncangh saefouh sing he. Liuz Suncangh deng
sing Gyahgvanh heuh doeksaet lo, gvaq yaep
ndeu cij singj gvaqdaeuj. Liuz Suncangh naeuz
Gyahgvanh Wz mwngz mbouj nuk lo, haxbaenh gou
gangj mwngz cungj dinggnyi, mwngz dwg caen nuk
roxnaeuz gyaj nuk ha? Vangz Gyahgvanh doiq Liuz
Suncangh cam de mbouj miz saek di fanjying,
ciuqyiengh dwg gij yiengh rwz nuk. Caenhguenj
yienghneix, gyoengqvunz humxyawj haenx lij dwg
naengnoh hwnj naenggaeq lo, gyoengqde roxnyinh
gig lau, laux haxbaenh gyoengqde riu boh de gaenq
deng Vangz Gyahgvanh dinggnyi lo.

Gvaq cib ngoenz le, gij sieng Vangz Laujbingj
ca mbouj geijlai ndei liux lo, hoeng aenda de gijmaz
hix yawj mbouj raen, de baenz boux dafangz
cinggcaen he lo. Boux mbouj rox cingzgvang haenx
cam de, doiq da ndeindi’ ndi he, baenzlawz couh
fangz lone? De mbouj yiemz mazfanz dap naeuz:
Dwg duzdoq ndat hane. Aenvih de mbouj dwg
dienseng couh fangz, de dingq caeuq nyouq cix
mbouj lingz geijlai, de byaijdoengh guh gijmaz cungj
deng hanh, mbouj miz daeglwg Vangz Gyahgvanh,
de byaij saek yamq cungj nanz. (1)



